
                                                

 
 
Në bazë të nenit 14, 15, 20 të Ligjit për tokën ndërtimore (Gaz.zyrtare e Kosovës 

nr.14/80), nenit 19 të Statutit të Komunës së Prishtinës, të nenit 2.4, 3.1, 14.4, 8, 
UNMIK/REG/2000/45, dhe dispozitave të Rregullores për Ligjin e aplikueshëm 
UNMIK/REG/1999/24, Kuvendi i Komunës së Prishtinës në mbledhjen e mbajtur më 
30.12.2003 merr  
 

V  E  N  D  I  M  
PËR MARRJEN E SË DREJTËS SË SHFRYTËZIMIT TË TOKËS 

NDËRTIMORE KISHES ORTODOKSE SERBE 
 

I. 
I MERRET E drejta e shfrytëzimit të tokës ndërtimore, Kishës Ortodokse Serbe, e 

cila evidentohet si pjesë e ngast.kadastrale nr.7090, fleta posed.nr.699, zona kadastrale në 
Prishtinë, në siperfaqe prej 4.27.16 ha, ashtu që e njëjta i rikthehet në pronësi Komunës 
së Prishtinës, dhe njëkohësisht i jepet në shfrytezim Universitetit të Prishtinës, me 
destinacion për Kompleksin e Qendrës Univerzitare në Prishtinë. 
    

II 
SHFUQIZOHET Aktvendimi i RS Nr.407 dt.28 11.1991, dhe Konkluzioni i RS 

Nr.407 dt.12.02.1992 i Kuvendit të Republikës së Serbisë, si akt juridik i organeve të 
dhunshme serbe, të cilat i kanë rregulluar raportet pronësore juridike në mënyrë të 
kundërligjshme, me rastin e dhënies së kësaj toke ndërtimore, për ndërtimin e kishës 
ortodokse serbe. 

III 
Obligohet, Drejtoria e Kadastrit dhe Gjeodezisë që t’i kryejnë ndërrimet adekuate 

në operatin kadastral menjëherë nga dita e marrjes së këtij Vendimi. 
 

IV 
Obligohet Drejtorati i Planifikimit, Urbanizmit dhe Ndërtimtarisë i Komunës së 

Prishtinës që të inicojë procedurën ligjore për shfuqizimin e të gjitha akteve urbane që 
kanë të bëjnë lidhur me këtë paluejtshmëri. 

V 
Vendimi hyn ne fuqi ditën e miratimit nga Kuvendi i Komunës së Prishtinës.  

